
GOUVÈNÈ CUOMO ANONSE SELEKSYON YON EKIP KONSEPSYON-
KONSTRIKSYON POU ENSTALE GICHÈ DWA PASAJ SAN LAJAN  

KACH SOU THRUWAY ETA NEW YORK LA ANVAN FEN 2020  
  

Envestisman 355 milyon dola a gen ladan enstalasyon gichè dwa pasaj san lajan 
kach ak eliminasyon gichè dwa pasaj ki te la deja yo nan 52 echanjè ak baryè  

sou Thruway la  
  

Lè li fini, gen plis pase 267 milyon otomobilis ki pase sou Thruway la chak ane ki 
pral jwi deplasman san rete pi rapid  

  
  
Jodi a, Gouvènè Andrew M. Cuomo te anonse Konsèy Administrasyon (Board of 
Directors) Otorite Thruway Eta New York la (New York State Thruway Authority) te 
apwouve seleksyon ekip Konsepsyon-Konstriksyon (Design-Build) ki pral fè enstalasyon 
gichè dwa pasaj san lajan kach yo nan tout sistèm Thruway la anvan fen 2020. 
Envestisman 355.3 milyon dola a pral transfòme sistèm Thruway la pou apeprè 267 
milyon otomobilis k ap pase sou otowout la chak ane.  
  
"Eta New York ap fè envestisman istorik nan konstriksyon yon rezo transpò modèn ki 
alawotè 21yèm syèk la ak apre sa", Gouvènè Cuomo te deklare. "Lè n envesti nan 
teknoloji tankou gichè dwa pasaj san lajan kach, n ap kreye yon sistèm Thruway ki ofri 
plis sekirite, ki pi ekolojik epi ki gen mwens anbouteyaj epi n ap garanti enfrastrikti 
transpò nou an kapab soutni ekonomi deplizanpli pwospè New York la."  
  
"Lè Nouyòkè yo pran wout la pandan ete a, pa gen anyen ki nève plis pase liy ki pa ka 
fini nan gichè dwa pasaj yo", Gouvènè Adjwen Kathy Hochul te deklare. "Finalman, 
jou sa yo pral fini. Dwa pasaj san lajan kach la pral amelyore sikilasyon an, sa k ap 
pèmèt otomobilis yo rive nan destinasyon yo pi fasil ak pi rapid san yo pa bezwen 
kanpe pou yo peye dwa pasaj. Mwens tan kanpe anplas la ap konplemante bi enèji 
pwòp nou yo tou, nan redui polisyon pou yon anviwònman pi pwòp ak pi vèt."  
  
Cashless Tolling Constructors, LLC te soumèt pwopozisyon Pi Bon Rapò Kalite-Pri a 
(Best Value), ke yo pral soumèt kot Biwo Kontwolè Eta New York la (New York State 
Comptroller's Office) pou li apwouve.  
  
Nan diskou sou Eta Leta 2018 li a, Gouvènè Cuomo te anonse yo pral enstale gichè 
dwa pasaj san lajan kach nan tout sistèm Thruway Eta New York la nèt anvan fen 2020. 
Deja gen gichè dwa pasaj san lajan kach k ap fonksyone nan baryè ak pri fiks yo sou 
Thruway a nan pati anba rejyon Hudson Valley a ak nan Pon Grand Island yo nan 
Rejyon Lwès New York.  
  

https://www.governor.ny.gov/news/governor-cuomo-announces-time-completion-cashless-tolling-all-fixed-price-toll-barriers-new
https://www.governor.ny.gov/news/governor-cuomo-announces-time-completion-cashless-tolling-all-fixed-price-toll-barriers-new


Nan faz final sa a, ekip Cashless Tolling Constructors, LLC yo, pral konvèti sistèm ak 
tikè Thruway la an dwa pasaj san lajan kach. Sistèm ak tikè a gen ladan apeprè 724 
kilomèt wout ant sòti 15 (Woodbury) ak sòti 61 (Ripley - PA Line) epitou sòti B1 - B3 
(Berkshire Spur). An 2018, te gen plis pase 158 milyon veyikil ki te pase nan sistèm ak 
tikè a, sa ki bay plis pase 10 milya kilomèt deplasman.  
  
Direktè Egzekitif Otorite Thruway lan Matthew J. Driscoll te deklare, "Sou lidèchip 
Gouvènè Cuomo, Otorite Thruway a rete angaje nan envesti nan yon sistèm transpò ki 
san danje, efikas ak modèn. Lè li fini, plizyè milyon moun yo k ap pase sou Thruway a 
chak jou pral benefisye pa janm gen pou rete ankò nan gichè dwa pasaj sa ki pral aleje 
anbouteyaj, ogmante sekirite, epi redui degajman ki fèt lè machin yo kanpe anplas".  
  
Konstriksyon an planifye pou li kòmanse nan tout sistèm Thruway a nan fen ete 
a/kòmansman otòn nan avèk enstalasyon pasrèl ak ekipman dwa pasaj san lajan kach. 
Lè l ap fonksyone sou sistèm ak tikè Thruway la, otomobilis yo pral kondui san rete 
anba pasrèl ki gen detektè ak kamera modèn k ap li etikèt E-ZPass yo epi pran foto plak 
lisans yo pou veyikil yo pa gen pou kanpe pou peye dwa pasaj la ankò.  
  
Veyikil ki gen etikèt E-ZPass yo ap peye otomatikman epi y ap pran foto plak lisans 
veyikil ki pa gen etikèt E-ZPass yo epi yo pral voye yon bòdwo dwa pasaj bay 
pwopriyetè ki anrejistre a. Kliyan ki peye Dwa Pasaj yo Pa Lapòs (Tolls By Mail) pral 
peye menm tarif pasaj ak kliyan ki te peye ak lajan kach anvan sa yo, epi kliyan  
E-ZPass ki gen kont New York yo pral kontinye resevwa yon rabè senk pousan.  
  
Nan kad kondisyon pwojè Konsepsyon Konstriksyon an, pasaj a dwa pasaj san lajan 
kach la pral fèt anvan fen 2020 nan 52 echanjè ak baryè dwa pasaj sou Thruway la.  
  
Apre chanjman an, y ap retire gichè dwa pasaj ak baryè ki genyen kounye a pa 
faz. Pandan faz konstriksyon an, chofè yo pral kontinye pase nan baryè dwa pasaj ki te 
la deja yo ak yon vitès redui san yo pa kanpe jiskaske yo retire gichè yo epi 
rekonfigirasyon wout la fini. Chofè yo dwe pran prekosyon ozalantou gichè dwa pasaj 
yo pandan lè sa, a paske l ap yon zòn konstriksyon aktif. Limit vitès k ap afiche a 
pandan moun ap pase nan liy dwa pasaj yo pral 32 kilomèt pa èdtan.  
  
Pou pare pou dwa pasaj an lajan kach nan tout sistèm nan disi fen 2020, Otorite 
Thruway Eta New York la ap fè tout chofè yo sonje lalwa egzije pou tout rezidan kenbe 
adrès yo ajou kot Depatman Veyikil a Motè a (Department of Motor Vehicles, DMV) pou 
garanti yo voye bòdwo yo bay pwopriyetè kòrèk la. Chofè yo dwe mete adrès yo ajou 
kot DMV disi 10 jou lè yo demenaje. Chofè yo kapab mete adrès yo ajou kot DMV lè y 
ale sou dmv.ny.gov.  
  
Etikèt E-ZPass yo vann nan plis pase 800 lokal toupatou nan eta a tankou paregzanp 
Zòn Sèvis Thruway, sèten liy dwa pasaj an lajan kach, makèt ak boutik lokal ak lokal 
minisipal yo, DMV Eta New York yo, ak anliy. Pou jwenn yon revandè toupre w la, ale 
sou thruway.ny.gov/getezpass.  
  
Pou enfòmasyon konplè sou kijan dwa pasaj san lajan kach la mache epi konsèy sou 
kijan pou peye bòdwo alè, ale sou sit wèb Otorite Thruway la nan thruway.ny.gov.  
  

https://dmv.ny.gov/address-change/change-address-my-license-registrations
https://www.thruway.ny.gov/getezpass
http://www.thruway.ny.gov/travelers/tolls/cashless-tolls.html

